
2015  ԹՎԱԿԱՆԻ ՊԵՏԱԿԱՆ  ԲՅՈՒՋԵՈՒՄ  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2014 ԹՎԱԿԱՆԻ ԴԵԿՏԵՄԲԵՐԻ 18-ի  N 1515-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ ՀՀ  ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության հեղինակը 
(գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն

(19.10.2015,

N 01/82-1/31190-15)


	1. Հաշվի առնելով այն հանգամանը, որ  2015 թվականի փետրվարի 26-ի թիվ 183-Ն որոշումով արդեն իսկ հաստատվել է «Հայաստանի Հանրապետությունում տուբերկուլոզի դեմ պայքարի ազգային ծրագրի ուժեղացում և դեղակայուն տուբերկուլոզի կառավարման ընդլայնում» դրամաշնորհային ծրագրի 2015 թվականի նախահաշիվը, ուստի առաջարկում   ենք ներկայացնել նոր  «Հայաստանի Հանրա​պետության 2015 թվա​կանի պետական բյուջեում, Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ և լրա​ցում​ներ կատարելու մասին» ՀՀ կառավարության որոշման նախագիծ  միայն առաջարկվող փոփո​խությունների մասով:
	Առաջարկը ընդունվել է:


	Նախագիծը խմբագրվել է առաջարկություններին համապատասխան:


	
	2. ՀՀ կառավարության 10.02.2011թ. N 168-Ն որոշման 25-րդ կետի 2-րդ ենթակետի համաձայն՝ եթե գնման առարկայի նմանատիպ խմբի գինը գնումների պլանի լրացման կարգի համաձայն չի գերազանցում գնումների բազային միավորը, ապա գնումը կարող է կատարվել օրենքի 20-րդ հոդվածի 5-րդ մասի 6-րդ կետի հիման վրա՝ անկախ գնման առարկան օրենքի 16-րդ հոդվածի 1-ին մասի 3-րդ կետի «ա» ենթակետի համաձայն հրապարակված մասնակիցների հետ կնքված շրջանակային համաձայնագրերում ներառված լինելու հանգամանքի:

Ելնելով վերոգրյալից և հաշվի առնելով, որ Նախագծի Հավելված 8-ի գնումների պլանում (այսուհետ` պլան) ներառված «34331300/1» «Ավտոմեքենաների պահեստամասեր»  CPV կոդով գնման առարկայի նախահաշվային գինը գերազանցում է գնումների բազային միավորը, ուստի գտնում ենք, որ հիշյալ գնման առարկան անհրաժեշտ է ձեռքբերել մրցակցային ընթացակարգի կիրառմամբ:
	Առաջարկը ընդունվել է:


	Նախագիծը խմբագրվել է առաջարկություններին համապատասխան:


	3. 
	4. Ոչ բավարար հիմնավորումներով պայմանավորված` առաջարկում ենք նա​խագծի 2-րդ կետով հատկացվող միջոցների հաշվին ավտոմեքենայի ձեռքբերումը իրականացնել ՀՀ կառավարության 2008 թվականի հուլիսի 24-ի թիվ 830-Ն որոշմամբ հաստատված չափորոշիչներին համապատասխան:
	Առաջարկը ընդունվել է:


	Նախագիծը խմբագրվել է առաջարկություններին համապատասխան:


	
	5. Մրցակցության աստիճանի բարձրացման և պետական միջոցների տնտեսման նպատակով, ինչպես նաև նկատի ունենալով, որ նախագիծը ՀՀ կառավարության կողմից հավանության արժանանալու և ուժի մեջ մտնելու, ինչպես նաև պայմանագրի կնքման համար կպահանջվի շուրջ 30 օր, իսկ նախագծով նախատեսվող ձեռքբերումները «Գնումների մասին»  ՀՀ օրենքի 14-րդ հոդվածի 7-րդ մասի համաձայն մրցակցային ընթացակարգի կիրառմամբ նախատեսելու դեպքում կպահանջվի շուրջ 20 օր, ուստի առաջարկում ենք քննարկել նախագծի Հավելված 8-ի գնումների պլանում ներառված «79221300/1»  «Մաքսային միջնորդի (բրոքեր) ծառայություններ»  CPV կոդով գնման առարկան մրցակցային ընթացակարգի կիրառմամբ ձեռքբերելու հնարավորության հարցը:
	Առաջարկը չի ընդունվել, քանի որ «Մարդասիրական օգնության հանրապետական  կենտրոն» ՊՈԱԿ-ը (ՄՕՀԿ) դրամաշնորհային ծրագրերի ողջ ընթացքում իրականացրել է դրամաշնորհատու կազմակերպության կողմից ուղղակի գնման ճանապարհով ձեռք բերվող` տուբերկուլոզով և ՄԻԱՎ/ՁԻԱՀ-ով տառապող հիվանդների  բուժման համար նախատեսված առաջին անհրաժեշտության դեղորայքի ու բժշկական պարագաների մաքսազերծման և պահեստավորման գործընթացը` ունենալով այդ նպատակի իրագործման համար բավարար ներուժ, ինչպես նաև համապատասխան պայմաններով պահեստ, ի տարբերություն մյուս մաքսային բրոկեր կազմակերպությունների: Այդ իմաստով հարկ ենք համարում  նշել նաև, որ ՄՕՀԿ-ն է հանդիսանում առողջապահության նախարարության մյուս բոլոր մարդասիրական ծրագրերի շրջանակներում ստացվող բժշկական նշանակության ապրանքների մաքսազերծումն ու պահեստավորումն իրականացնող կառույցը:

Ծրագրի այս տարվա վերջին եռամսյակում գնման գործընթացի կարգի փոփոխությունը կարող է հանգեցնել ձգձումների, որի  դեպքում կվտանգվի հիվանդների բուժման համար կենսականորեն անհրաժեշտ դեղերի  մատակարարման շարունակականությունը` առաջացնելով լրջագույն խնդիրներ բուժական գործընթացում, ինչպես նաև հանրային առողջապահական տեսանկյունից վտանգ ներկայացնող նշյալ հիվանդությունների տարածման վերահսկման առումով:
	

	ՀՀ արդարադատության նախարարություն
(15.10.2015,

N 01/14/12645-15)


	Նախագիծը համապատասխանեցնել օրենսդրական տեխնիկայի կանոններին:
	Առաջարկը ընդունվել է:
	Նախագիծը խմբագրվել է առաջարկություններին համապատասխան:

